
1

Lapho uSathane Engasakwazi Ukulinga 

2

 Iqembu labacwaningi endaweni yase Arctic bazithola 
besele dengwane esiqhingini esiyihlane.  Ukudla 
kwabo kwakuncipha ngokushesha.  !
Nezinkuni zaziya ekupheleni.!
Kwakubanda, amakhaza eshubisa umkantsha.  
Bazilungiselela ukufa.  Babebona ukuthi ukufa kuyeza 
masinyane.!
Kuthe kusenjalo, sebelahle ithemba

3

omunye wabo wabona kuphafuza intuthu laphaya.!
Othile wayekwazile ukuthola umyalezo wabo nge radio.  
Usizo lwaluseduze.  !
Lokho kuphafuza kwentuthu kwabanika ithemba 
lokubambelela.!
Masinyane ukuhlupheka kwabo kwakuzodlula.!
Masinyane babezophephela ekufudumaleni 
komkhumbi wokutakula, bakwazi ukuya ekhaya 
ekugcineni.

4

Incwadi yokugcina yeBhayibheli, iSambulo, itshengisa 
ukuthi usizo luseduze.  Masinyane sizokhululwa.!
Ukuhlupheka esonweni kuzophela.!
Sizokhululwa, uSathane aboshwe.!
Siyohlwithelwa emafwini, sihlangabeze uJesu, kanti 
uSathane uyobe eboshwe yisimo kulomhlaba.!
Siyothola ukuphila kwaphakade, kodwa  uSathane 
nabalandeli bakhe bayothola isigwebo sokubhubha 
kwaphakade.

5

(Video: 13 sec) Izikhathi ngezikhathi abehluleli 
ezinkantolo zasemhlabeni bahlulela abantu isigwebo 
eside ngokubabazekayo ukuze batshengise ububi 
besenzo sobugebengu esenziwe.!
Isigwebo sawodilika-jele abathathu noma abane 
belandelana;  noma iminyaka engu 99 uma isigebengu 
leso sesisidala.  Kusuke kungalindelekile ngempela 
ukuthi lowomuntu angasidonsa sonke leso sigwebo. 

6

Isigwebo yindlela yomahluleli yokuzwakalisa 
intukuthelo yomphakathi ngezenzo zobugebengu.

7

Bewazi-nje ukuthi siyeza isikhathi lapho uMahluleli 
ezokhipha khona isigwebo seminyaka eyi 1000, kanti 
isiboshwa siyoyidonsa yonke kuze kube usuku 
lokugcina?

8

Isambulo 20:1 - 3!
Lalela amazwi eBhayibheli:  Ngase ngibona ingelosi 
yehla ezulwini, iphethe isihluthulelo sakwalasha 
neketanga elikhulu ngesandla sayo.

9

Yambamba udrako, inyoka endala, onguMhlebi 
noSathane, yambopha iminyaka eyinkulungwane.

10

Yamponsa-ke kwalasha, yamvalela phakathi, yamqinisa 
ngophawu ngaphezu kwakhe

11

ukuze angabe esadukisa izizwe, ize iphele iminyaka 
eyinkulungwane.

12

Emva kwalokho kumelwe ukuba athukululwe 
isikhashana.!
Isambulo 20:1 - 3.

13

Lapha sithola ukuthi uNkulunkulu unecebo lokwenza 
utho ngesigelekeqe esikhulu kunazo zonke ezake zaba 
khona - isigelekeqe esithintekayo kuzo zonke izono 
nobugebengu obake benziwa emhlabeni.!
Futhi isikhathi siseduze lapho sizovalelwa iminyaka 
engu 1000.!
Inkulungwane yeminyaka endaweni ebuhlungu 
kakhulu.!
Ngesinye isikhathi leminyaka ibizwa ngokuthi 
yiMileniyamu.

14

Iyini iMileniyamu?

15

Lesikhathi seminyaka eyinkulungwane sibizwa 
ngokuthi yi “mileniyamu” okuyigama elivela 
emagameni amabili esiLatini athi:  ‘mille’ okushu 
inkulungwane;  nelithi ‘annum’ okusho unyaka.

16

Isiprofetho sibuye sisitshele ukuthi uSathane 
uzoboshwa isikhathi se

17

Iminyaka eyi 1000 bese ekhululwa isikhashana 
ukutshengisa umhlaba ukuthi nangasemuva 
kweminyaka eyi 1000 akakaguquki - usenguye 
lowoSathane.!
Ukuze siqondisise kahle lesiprofetho nokuthi sithini, 
sidinga ukuthola ukuthi siqala kanjani nokuthi 
siphetha kanjani, nokuthi kwenzekani esikhathini 
esiphakathi.

18

Ake ngisho lokhu manje, ngingakaqhubeki 
ukutshengisa ubuqiniso balokho engizokusho.!
Imileniyamu iphahlwe ukuvuka okubili:

19

1)  Ukuvukela ekuphileni ekuqaleni kwaleyo minyaka,

20

2)  Ukuvukela ekulahlweni ekugcineni kwayo.

21

Ngelinye ilanga uJesu efundisa abafundi baKhe 
ngokufa wathi:  Ngiqinisile, ngiqinisile ngithi kini:  
Isikhathi siyeza, sesikhona namanje,

22

lapho abafileyo beyakulizwa izwi leNdodana 
kaNkulunkulu;  abezwayo bayakuphila.!
Johane 5:25.!
Nakhoke.!
Abafileyo bayakulizwa izwi laKhe, baphile.!
Bonke abafileyo bayovuswa.!
Ngiyazi kuzobamangalisa abanye lokho, ngoba 
bebecabanga ukuthi kuyovuka abalungile kuphela.!
Qaphela indlela uKristu enaba ngayo ezindimaneni 28 
no 29 kuso lesahluko:

23

Ningamangali ngalokho, ngokuba isikhathi siyeza, 
lapho bonke abasemathuneni beyakulizwa izwi layo

24

abenze ukulunga baphumele ekuvukeni kokuphila, 

25

abenze okubi ekuvukeni kokulahlwa.  Johane 5:28, 29.

26

(Video: 4 sec) Qaphela ukuvuka okubili.!
Okokuqala, uvuko lwalabo abenze okuhle, nolwesibili 
okunguvuko lokulahlwa.

27

Lalela ukuthi lithini iBhayibheli ngalabo abasovukweni 
lokuqala:

28

Isambulo 20:5, 6!
Lokhu kungukuvuka kokuqala.

29

Ubusisiwe, ungcwele onesabelo ekuvukeni kokuqala;  
kulabo ukufa kwesibili akunamandla

30

kepha bayakuba ngabapristi bakaNkulunkulu 
nabakaKristu, babuse kanye naYe iminyaka 
eyinkulungwane.  Isambulo 20:5, 6.

31

Lokhu kuyezwana nalokho uPawulu akutshela 
abaseThesalonika.!
Qaphela indlela achaza ngayo ukubuya kukaKristu.

32

1 Thesalonika 4:16, 17!
Ngokuba iNkosi uqobo iyakwehla ezulwini ngezwi 
lenhlokomo, ngephimbo lengelosi enkulu 

33

nangecilongo likaNkulunkulu, nabafileyo kuKristu 
bayakuvuka kuqala.

34

Khona thina esisekhona sisasele siyakuhlwithwa kanye 
nabo emafwini, sihlangabeze iNkosi emoyeni;

35

Kanjalo-ke siyakuba naYo iNkosi njalo.  Izindimana 16, 
17.

36

Lokho ukuchazwa okuthathekisayo kakhulu kuvuko.!
Uzophawula ukuthi abafele kuKristu bavuswa kuqala,!
bese kuthi abalandeli bakaKristu abaphilayo 
behlwithwa kanye nabo emafwini ukuhlangabeza 
iNkosi emoyeni!

37

Johane 11:25!
Ngalolosuku kuyogcwaliseka isithembiso esenziwa 
nguJesu esithi:  Okholwa yimi, noma efa, wophila.!
Johane 11:25

38

Yebo, abalungile abafile bayovuswa emangcwabeni 
mhla efika uKristu.

39

Isaya 26:19.!
U Isaya uchaza leyonjabulo ngalamazwi:  Phaphamani, 
nijabule nina enihlala othulini...nomhlaba 
uyakubakhipha abafileyo.!
Isaya 26:19.!
Yeka ubuhle balolosuku!

40

Omama bayohlanganiswa nabantwana babo abakade 
bafa.!
Abayeni namakhosikazi bahlanganiswe.!
Amadodana namadodakazi ahlanganiswe nawomama 
nawobaba!!
Ikhona kodwa into yedlula le?

41

Johane 14:2, 3!
Leso sithembiso esihle uJesu asenza kudala, 
siyogcwaliseka:  Ngiya ukunilungiselela indawo.

42

Nanxa ngiya ukunilungisela indawo, ngobuye ngize, 
nginibuyisele Kimi 

43

ukuba lapho ngikhona nibe khona nani.!
Johane 14:2, 3!
Kulapho abangcwele beyobe bekhona ngemileniyamu!

44

Isambulo 20:6!
Siyobe senzani lapho?  UJohane uyasitshela:  
Ubusisiwe, ungcwele onesabelo ekuvukeni kokuqala;  
kulabo ukufa kwesibili akunamandla

45

kepha bayakuba ngabapristi bakaNkulunkulu 
nabakaKristu, babuse naYe iminyaka eyinkulungwane.  
Isambulo 20:6.!
Ngaphandle kwenjabulo engenakuchazwa 
yokuhlangana kukaKristu nabalandeli baKhe, uJohane 
usikhanyisela ngokuthi bayobe benzani ngaleminyaka 
eyinkulungwane:

46

Isambulo 20:4.!
Ngase ngibona izihlalo zobukhosi;  bahlala kuzo, 
banikwa ukwahlulela...!
Isambulo 20:4.!
UNkulunkulu onokuhlakanipha konke, uNkulunkulu 
wamazulu onamandla onke ufake abantu 
ababuthakathaka emsebenzini omkhulu wokwahlulela 
izingelosi eziwile nalabo abangasindiswanga.

47

1 Korinte 6:2, 3!
UPawulu uthi:  Anazi yini ukuthi abangcwele 
bayakwahlulela izwe na?...

48

Anazi yini ukuthi siyakwahlulela izingelosi na?...!
1 KwabaseKorinte 6:2, 3.

49

Kuyocaca ukuthi uNkulunkulu unobulungiswa, muhle 
akakhethi bala lamuntu.!
Izinkulungwane zeminyaka uSathane ubesola 
uNkulunkulu ngokuthi uyakhetha, akanaluthando, 
akanabo ubulungiswa.  Iminyaka eyinkulungwane 
iyokuqeda konke lokho, kuvele isimilo esimsulwa 
sikaNkulunkulu phambi kwamazulu onke!!
Kuyodingeka ngani ukuba sahlulele izingelosi ezimbi 
kanye nezoni na?!
Kanti bayobe bengekahlulelwa yini ngaphambi 
kokufika kukaKristu na?

50

Yebo, kodwa uke umangale-nje ukuthi ungenzenjani 
uma ufuna umuntu othile ezulwini obewulindele 
ukuthi abe khona, kodwa uthole ukuthi uphakathi 
kwabalahliwe?!
Nawe ungabungabaza ubulungiswa nokungakhethi 
kukaNkulunkulu.

51

Ngalesikhathi semileniyamu, kuyovulwa izincwadi 
eziphethe imisebenzi yabalahliwe.!
Lapho kuyovezwa obala zonke izimfihlo nemicabango 
ebikade ifihliwe.!
Uthando lukaNkulunkulu nobulungiswa baKhe 
buyofakazelwa.

52

Isambulo 16:7.!
Labo abayobe bephenya izincwadi zemisebenzi, 
bayovumelana ngazwi linye lokuthi:  Yebo, Nkosi 
Nkulunkulu, Mninimandla onke, ziqinisile, zilungile 
izahlulelo zaKho.  Isambulo 16:7.

53

Ungazibuza ukuthi kwenzekani kulabo abayobe 
bephila ngesikhathi kufika uKristu, kodwa 
bengalwamukelanga usindiso.  Isambulo 19 sichaza 
ukubuya kukaKristu nokubhujiswa 
kwabangasindisiwe ngalamazwi:

54

Isambulo 19:21!
Nabaseleyo babulawa ngenkemba ephuma 

55

emlonyeni waKhe owayehlezi ehashini...!
Isambulo 19:21

56

Ayikho indlela yokuthi abalahlekile bakwazi ukuma 
phambi kwenkazimulo kaKristu ozayo kanye 
nezingelosi zaKhe.

57

Ingelosi eyodwa yafika ethuneni likaJesu, amabutho 
amaRoma avele afana nabafileyo.

58

Jeremiya 25:33!
IBhayibheli lithi: Ngalolosuku ababuleweyo 
bakaJehova bayakusukela komunye umkhawulo 
womhlaba, baze bafike komunye 

59

abayikukhalelwa, abayikubuthwa, abayikumbelwa, 
bayakuba ngumquba ebusweni bomhlaba.  Jeremiya 
25:33.

60

Ekubuyeni kwesibili kukaKristu, abalungileyo 
abavusiwe kanye nababengakuzwanga ukufa 
bahlangabeza uKristu emafwini,

61

kanti abangasindiswanga, bayobulawa yinkazimulo 
yokuza kwaKhe - yinkemba ephuma emlonyeni 
waKhe.!
Omunye angabuza lombuzo:  Labo-ke 
abangasindiswanga abasesemangcwabeni ke?!
Impendulo siyithola endimaneni yesihlanu yeSambulo 
20:

62

Isambulo 20:5!
Abafileyo ababesele kabaphila yaze yaphela iminyaka 
eyinkulungwane.

63

Indida isiyasombululeka.!
Sesiyabonakala isithombe salokho okuyokwenzeka 
ekufikeni kukaKristu:

64

Yilezi izigameko eziyokwenzeka ekubuyeni kukaKristu

65

1.  UJesu uyobuya nazo zonke izingelosi.!
(Mathewu 25:31).

66

2.  Abafele kuKristu bayovuka kuqala (1 
KwabaseThesalonika 4:16).

67

3.  Abasindisiwe abaphilayo bayahlwithwa 
bahlangabeze uJesu emoyeni ( 1 KwabaseThesalonika 
4:17).

68

4.  Abasindisiwe baya ekhaya noJesu, babuse naYe 
iminyaka eyi 1 000 (Isambulo 20:4, 6).

69

5.  Abangasindisiwe babulawa yinkazimulo yokuza 
kukaKristu (Jeremiya 25:33).

70

6.  Ababi abafile abavuswanga kwaze kwaphela 
iminyaka eyi 1 000. (Isambulo 20:5).

71

7.  USathane uboshwa iminyaka eyi 1 000 ngeketanga 
lesimo sokungabi namuntu azomlinga noma ambulale!

72

Abalungile basezulwini, bonke ababi bafile.!
Akukho muntu!!
Yonke indawo kugcwele incithakalo (Jeremiya 4:23 - 26).

73

Lomhlaba uphenduka ijele likaSathane.!
IBhayibheli lithi uSathane wafakwa emgodini 
ongenamkhawulo (kwalasha) iminyaka 
eyinkulungwane.!
Uboshwe kanjani na?!
Ngeketanga lesimo esenza angakwazi ukulinga noma 
ukubulala noma ubani, iminyaka eyi 1 000.

74

Labo akade balandela uSathane besaphila emhlabeni, 
bayafa ekufikeni kukaKristu, noma bahlala 
emangcwabeni abo kuze kuphele iminyaka 
eyinkulungwane.

75

Bonke abasindisiwe banoKristu iminyaka 
eyinkulungwane.

76

USathane usele nezingelosi zakhe ezimbi kuphela, 
ulinga zona, uyazedukisa kanti nazo ngemuva 
kweminyaka eyi 6 000, sezifana naye ngenkohlakalo. 

77

Umhlaba uphenduka ijele lakhe.!
Wayefuna ukutshengisa ukuthi angawubusa kanjani 
umhlaba, kanjalo wephuca uAdamu no Eva umbuso 
ngobuqili, kodwa manje wonke umuntu uyozibonela 
ukuthi umbusi onjani ngempela lona onguSathane!

78

iSambulo 20:3 !
Uzokhumbula ukuthi iSambulo 20:3 sithi:  Yamphonsa-
ke kwalasha, yamvalela phakathi, yamqinisa ngophawu 
ngaphezu kwakhe,  

79

ukuze angabe esadukisa izizwe, ize iphele iminyaka 
eyinkulungwane;

80

emva kwalokho kumelwe ukuba athukululwe 
isikhashana.!
Igama elithi kwalasha lisasho umgodi 
ongenamkhawulo.!
Futhi leligama lisho isimo somhlaba ngokuchazwa 
yiTestamente eliDala ungakabi nesimo, ngaphambi 
kokuba uNkulunkulu awenze ube muhle.

81

Yilo lelolizwi elisetshenziswe kuJeremiya:  Ngabuka 
umhlaba;  bheka wawuyize, wawungenalutho; nezulu 
lalingenakukhanya.  Jeremiya 4:23.

82

Yebo, umhlaba ungumgodi ongenamkhawulo.!
Uzokuba yindawo emnyama!!
Manje-ke qaphela ukuthi ubuye athini uJeremiya 
ngomhlaba ngalesikhathi:

83

Jeremiya 4:224, 25!
Ngabuka izintaba;  bheka, zazamazama;  onke 
amagquma anyakaza.

84

Ngabuka;  bheka, kwakungekho muntu;  izinyoni zonke 
zezulu zazibalekile.!
Jeremiya 4:24, 25.!
Uzophawula ukuthi kuthiwa kwakungekho muntu.

85

Jeremiya 4:26!
UJeremiya uphinde athi:  Ngabuka;  bheka, izwe 
elivundileyo laliyihlane,

86

nemizi yalo yonke yayidiliziwe ebusweni bukaJEHOVA 
naphambi kolaka lwaKhe oluvuthayo.!
Izindimana 26, 27.

87

Impela yindawo engeyinhle lena ukuthi umuntu 
angathathela kuyo iholide leminyaka eyi !
1 000, akunjalo?  !
USathane nezingelosi ezimbi bayobe beswele 
umsebenzi.  Bayozulazula, behla benyuka emhlabeni 
omnyama onencithakalo, onesizungu.  Bayokuba 
nethuba lokuzindla ngemiphumela yokuhlubuka 
kwabo kuNkulunkulu!

88

Manje akesibheke okwenzeka ngesikhathi 
semileniyamu:

89

1.  Umhlaba uyihlane, awunamuntu.

90

2.  Bonke abangasindisiwe bafile, bebulawe 
yinkazimulo yokufika kukaJesu.

91

3.  Bonke abasindisiwe basezulwini, babusa kanye 
noKristu.

92

4.  USathane uboshiwe kulomhlaba omnyama 
onencithakalo, ukuze acabange ngokuhlubuka kwakhe.

93

Ngabe uSathane uyoguquka na?!
Izingelosi ezahlubuka naye zona?!
Zisazokhetha ukumlandela, noma sezizolandela uKristu 
manje?!
Esinye sezizathu esenza uNkulunkulu akhethe  ukufaka 
imileniyamu ohlelweni lwaKhe ukuthi ufuna 
ukutshengisa izwe ukuthi ukuba uSathane nabo bonke 
abamlandelayo, bebenganikwa elinye ithuba 
kulomhlaba, bebezokwenza zona lezo zinqumo futhi, 
bakhethe uSathane.

94

Bebengalenqaba icebo losindiso yize noma 
bebenamathuba ayinkulungwane ukulamukela.

95

Lithini iBhayibheli ngokukhetha kwabo na?

96

Sambulo 20:7, 8!
Impendulo siyithola kuSambulo 20:7, 8:  Nanxa 
isiphelile iminyaka eyinkulungwane, uSathane 
uyakukhululwa etilongweni lakhe,

97

aphume ukudukisa izizwe ezisemagumbini omane 
omhlaba...

98

oGogi noMagogi, azibuthele ekulweni ezimumo wazo 
ungangesihlabathi solwandle.!
Isambulo 20:7, 8.!
Mhlawumbe uyamangala ukuthi bayobe bevelaphi 
bonke labantu abeyobe beya kulempi.

99

Isambulo 20:5!
Khumbula ukuthi sifundile esahlukweni 20 kuSambulo 
indimana 5 ukuthi:  Abafileyo ababesele kabaphila yaze 
yaphela iminyaka eyinkulungwane.

100

Yebo, abafileyo ababesele bengasindiswanga, bayovuka 
ovukweni lokulahlwa ekupheleni kweminyaka 
eyinkulungwane.!
Yeka lowo mbono, ukubona ababi bevuswa, beyizigidi-
gidi, bonke ababi kusukela ezinsukwini zika Adamu 
kuze kube sekubuyeni kukaJesu. 

101

Isambulo 20:8!
Uthi uJohane:  umumo wazo ungangesihlabathi 
solwandle.!
Isambulo 20:8

102

Ngalesikhathi umuzi ongcwele, iJerusalema eliSha, 
noKristu kanye nabasindisiwe behlela emhlabeni 
ekupheleni kweminyaka eyinkulungwane!!
USathane uyowuthukuthelela lomuzi. IBhayibheli lithi:

103

Isambulo 20:7, 8!
Nanxa isiphelile iminyaka eyinkulungwane, uSathane 
uyakukhuluwa etilongweni lakhe

104

aphumele ukudukisa izizwe ezisemagumbini omane 
omhlaba...

105

OGogi noMagogi, azibuthele ekulweni !
Isambulo 20:7, 8.

106

Manje uSathane nezingelosi zakhe ezimbi bayaphuma 
ukuyodukisa ababi futhi!!
Akakaguquki nakancane!!
Bayaphinda ababi bakhetha uSathane njengomholi 
wabo.!
USathane uyabahola beyimpi eyodwa enkulu, befuna 
ukunqoba iJerusalema eliSha ngenkani.  Lena yimpi 
yokugcina emhlabeni!!
Lempi enkulu, iholwa yivukelambuso elidala, 
iyasondela!

107

Akesifunde ukuthi iBhayibheli lithi kuyokwenzekani:

108

Isambulo 20:9!
Zase zikhuphukela ngaphezu kobubanzi bomhlaba, 
zakaka ikamu labangcwele nomuzi othandiweyo.

109

Kwehla umlilo uvela ezulwini, wazidla waziqeda.!
Isambulo 20:9

110

Iphelile impi!  Kuyadabukisa uma ucabanga ukuthi 
bekungadingekile kube nje!!
Kwenzekani kuSathane?  Liyasitshela iBhayibheli:

111

Isambulo 20:10, 14, 15!
NoSathane owazidukisayo waphonswa echibini lomlilo 
nesibabule...

112

Ukufa neHayidese kwaphonswa echibini lomlilo.  
Lokhu kungukufa kwesibili.

113

Uma ekhona ongafunyaniswanga elotshiwe encwadini 
yokuphila, waphonswa echibini lomlilo.!
Isambulo 20:10, 14, 15.!
UPetru wawubona lomlilo embonweni wabhala wathi:

114

2 Petru 3:10!
...Amazulu ayakudlula ngokuhlokoma;  kuyakusha 
konke, kubhidlike;  

115

nomhlaba nemisebenzi yawo kuyakusha.!
2 Petru 3:10!
USathane nezingelosi zakhe ezimbi, nezoni, bayoqedwa 
kwaphakade!

Singaba nezihlobo, nabangane nabantu esibajwayele, 
esibathandayo abayobhubha okwaphakade.!
Yebo, siyokhala.  Bekungabuye kube njani?

Isambulo 21:4!
Kodwa okumnandi yilokhu:  UNkulunkulu uyozesula 
izinyembezi emehlweni abo, ukufa akusayikuba khona,

nokudabuka, nokukhala, nobuhlungu akusayikuba 
khona;  ngokuba okokuqala kudlulile.!
Isambulo 21:4

UNkulunkulu wethembise abasindisiwe iphakade 
elimangalisayo!  Ingqondo yomuntu ayikwazi 
nokucbanga lobo buhle base paradisi uNkulunkulu 
abulungisela labo abamthandayo, nabazimisele 
ukumlandela! !
Cabangake ukuthi nababi, bebengazijabulisa ngalokhu, 
kodwa abafunanga ukuzithoba!  Abafunanga 
ukukhetha uKristu njengoMsindisi wabo neNkosi 
yabo.  !
Wena mngane wami, uyokuba kusiphi isixuku 
ngalolosuku na?  Uma selufika lolosuku, siyobe 
singasekho isikhathi sokuguquka.  Kuyobe 
sekungemuva kwesikhathi uma ungase uzunywe ukufa. 
Okuyiyona ndlela ongaqiniseka ngayo ukuthi 
ungomunye wabasindisiwe,  ukunikela inhliziyo yakho 
ngokuphelele kuJesu manje - !
NAMUHLA!

Uma ufisa ukunikela impilo yakho ngokuphelele 
kuJesu, ngiyakumema ukuthi uze ngaphambili 
ngizokwenzela umthandazo okhethekile.!
Uma unenkinga ethile empilweni yakho, woza uzothola 
umthandazo khona manje.!
Uma kukhona umkhuba odinga ukuwunqoba, woza 
uzothola umthandazo.!
Uma kukhona isilingo olwa naso, woza.!
UJesu uzokuzwa.  UJesu uzokuphendula.  Ngizolinda 
umzuzu, kodwa wena woza, khona manje.


